
Abstrak 

 

 
Sistem CliniCare, yang dibangunkan menggunakan Rangka Kerja PHP Laravel, bahasa pengaturcaraan 

HTML, dan penyimpanan data dalam MySQL, telah muncul sebagai inovasi revolusioner yang memberi 

manfaat kepada kedua-dua pesakit dan kakitangan klinik. Tujuan pembangunannya adalah untuk 

memudahkan kerja kakitangan klinikal dengan mengoptimumkan tugas pentadbiran dan mengekalkan 

keselamatan maklumat klinikal, selaras dengan keperluan penjagaan kesihatan semasa. Sistem ini 

menawarkan antara muka yang mudah digunakan dengan ciri yang berkuasa, termasuk pengurusan 

rekod kesihatan elektronik yang cekap, yang boleh mengurangkan beban pentadbiran kepada 

kakitangan. Ini memudahkan mereka daripada tugas manual seperti merujuk senarai pesakit individu 

atau perlu menghubungi kakitangan sumber manusia. Selain itu, Sistem klinik panel iaitu CliniCare juga 

memudahkan cara berkomunikasi di kalangan kakitangan klinik. Sistem ini direka khas untuk 

kakitangan klinik, menggunakan Visual Studio Code sebagai perisian pilihan, yang selaras dengan 

keperluan teknologi terkini dalam menangani cabaran dalam sektor kesihatan. Secara keseluruhan, 

CliniCare adalah sistem yang membantu menyelesaikan pelbagai masalah dalam bidang penjagaan 

kesihatan, memberikan kelebihan tambahan dalam situasi yang memerlukan tindak balas yang cepat dan 

cekap. 

Kata kunci: Sistem Berasaskan Web, Klinik, Panel 

 

 

Pengenalan 

 

 
Dalam arena penjagaan kesihatan, para kakitangan klinik semakin kerap menghadapi cabaran besar yang 

berkaitan dengan beban tugas pentadbiran yang terlalu banyak. Keadaan ini, seperti yang ditekankan 

oleh pelbagai sumber, membawa kepada penurunan kualiti penjagaan pesakit, peningkatan risiko 

kesilapan, dan pengurangan penglibatan pesakit Salah satu isu utama yang perlu ditangani dalam usaha 

meningkatkan kualiti penjagaan kesihatan ialah sistem yang cekap untuk menguruskan rekod penjagaan 

kesihatan dan memudahkan kerjasama di kalangan kakitangan. 

 
 

Sistem ini bukan sahaja mampu memudahkan tugas pentadbiran dalam sektor kesihatan, malah ia 

juga dapat mengoptimumkan peruntukan sumber. Melalui antara muka intuitif dan ciri teguh untuk 

rekod kesihatan elektronik, CliniCare boleh mengurangkan beban kerja pentadbir, dan boleh 

meningkatkan tahap komunikasi antara mereka. Perlu ditegaskan bahawa sistem ini adalah untuk 

memastikan keselamatan data pesakit dan pematuhan kepada Akta Perlindungan Data Peribadi (PDPA). 

Dengan akses terhad kepada kakitangan klinik dan pegawai yang mempunyai kebenaran untuk log 

masuk, CliniCare telah mengambil langkah penting dalam memodenkan bidang penjagaan kesihatan 

yang dinamik ini. 

 
 

Selaras dengan pandemik COVID-19, kepentingan CliniCare semakin ketara. Dengan keupayaannya 

untuk mengoptimumkan proses pentadbiran, sistem ini membantu klinik bertindak balas dengan lebih 

cepat dan berkesan terhadap perubahan yang mungkin berlaku akibat wabak itu. Gejala yang serupa 

dengan selsema memang wujud. Dalam erti kata lain, CliniCare bukan sahaja membawakan inovasi 

dalam pengurusan klinik, malah menjadi alat yang penting dalam usaha menghadapi cabaran kesihatan 

global pada masa kini. 

Sorotan Sastera 

 

 
Bab ini merupakan bab sororan susatera di mana kajian ini membincangkan proses untuk mendapatkan 

data dan kumpulan maklumat berkaitan projek yang akan dilaksanakan. Maklumat yang dikumpul akan 

dianalisis terlebih dahulu berdasarkan artikel dan kertas kerja. Penyelidikan lebih tertumpu kepada 

maklumat berkaitan pesakit dan juga sistem bagi menentukan pesakit panel dalam pembangunan Sistem 

Clinicare. Hasil dari kajian sorotan susastera ini ialah untuk Oleh itu, kajian susastera ini memberikan 

pangkalan yang kukuh untuk pemahaman menyeluruh mengenai pentingnya dan keunikan CliniCare 

dalam meningkatkan kualiti dan kecekapan penjagaan kesihatan. 

 
 

Sistem pengurusan rekod kesihatan seperti CliniCare memainkan peranan penting dalam 

meningkatkan kualiti dan kecekapan penjagaan kesihatan dengan menyediakan platform yang 

memudahkan untuk menyimpan, mengakses dan mengemas kini rekod kesihatan secara elektronik. 

Fungsi utama sistem ini adalah untuk menyusun data kesihatan pesakit dengan teratur dan selamat, 

mematuhi peraturan perlindungan data untuk memastikan privasi pesakit, dan membenarkan akses 

mudah oleh kakitangan klinikal yang diberi kuasa. Keupayaan CliniCare untuk berintegrasi dengan 

sistem penjagaan kesihatan lain memastikan pandangan holistik tentang sejarah kesihatan pesakit, 

manakala analisis data dan keupayaan penjanaan laporan menyokong keputusan klinikal yang lebih 

termaklum. Selain itu, sistem ini memastikan kualiti pengurusan data melalui audit dan penilaian tetap, 

dan memudahkan komunikasi dan penyelarasan antara pelbagai kakitangan klinikal, yang akhirnya 

mengurangkan beban kerja pentadbiran dan meningkatkan penglibatan pesakit dalam proses penjagaan 

kesihatan. Oleh itu, CliniCare bukan sahaja memodenkan amalan pengurusan rekod kesihatan tetapi 

juga mengukuhkan aspek keselamatan dan pematuhan data dalam industri penjagaan kesihatan yang 

dinamik. 

Metodologi Kajian 

 
Bagi pembangunan Sistem Clinicare ini, model yang akan digunakan ialah metodologi Agile. Model 

ini dipilih kerana ia menggalakkan pendekatan yang fleksibel dan berulang kepada pembangunan 

projek, membolehkan pelarasan mudah berdasarkan maklum balas yang diterima sepanjang proses 

pembangunan. Metodologi ini melibatkan kitaran pembangunan berulang yang terdiri daripada reka 

bentuk, pembinaan, ujian dan penilaian berterusan. 

 

 
 

 

 

 

 
Rajah 1 Metodologi Agile 

 

 
Kaedah yang digunakan bagi pengumpulan data projek ini ialah ujian kotak hitam, iaitu ujian 

melalui penerimaan pengguna (UAT). Skala Likert 5 digunakan untuk difahami oleh responden 

semasa pengisian borang maklum balas, manakala nilai skala dijadikan tahap ukuran penerimaan dan 

pandangan responden terhadap sistem Clinicare. 

Keputusan dan Perbincangan 

 
 

Sistem Clinicare dibangunkan dengan menggunakan beberapa perisian. Sistem ini dibina berasaskan 

web dengan menggunakan perisian dan bahasa pengaturcaraan HTML, PHP, CSS dan pangkalan data 

MySQL sebagai pengkalan data pilihan. Aplikasi berasaskan web ialah sebarang program yang 

diakses melalui sambungan rangkaian menggunakan HTTP, bukannya wujud dalam memori peranti. 

Aplikasi web ialah aplikasi yang boleh diakses melalui web menggunakan internet atau intranet. 

(admin, 2021) Reka bentuk sistem Clinicare dibina dengan beberapa fungsi iaitu log masuk, 

menyemak jumlah MC yang diambil, jumlah pesakit yang melawat klinik, senarai syarikat, senarai 

ahli, hubungi kami, lupa kata laluan dan log keluar sistem. Rajah-rajah dibawah merupakan hasil 

pembangunan antara muka mengikut turutan kegunaan fungsi sistem. 

 
 

 

 

 

 
Rajah 2 Antara Muka Log Masuk 

Bagi permulaan penggunakan sistem ini, pengguna hanya perlu memasukkan alamat emel dan kata 

laluan untuk log masuk. Fungsi ini bertujuan bagi memudahkan proses pemantauan keluar masuk ke 

dalam aplikasi untuk penyimpanan maklumat pengguna secara efektif. phpMyAdmin telah digunakan 

untuk penyimpanan data pengguna bagi kedua-dua antara muka ini. Untuk proses log masuk, pengguna 

perlu memasukkan alamat emel, kata laluan, dan kod captcha seperti yang ditunjukkan pada rajah 2. 

Nilai emel yang dimasukkan ke dalam database telah disetkan untuk tidak dibenarkan nilai emel yang 

sama. Ini bertujuan untuk mengelakkan berlakunya masalah integriti data. 

 

 

 

 

 

 
Rajah 3 Antara Muka Halaman Utama 

Halaman Utama akan muncul setelah sahaja pengguna mendaftarkan diri atau log masuk ke dalam 

sistem. Bagi sistem Clinicare ini, halaman utama memainkan peranan penting bagi pengguna dimana 

halaman utama akan menunjukkan senarai mc yang diambil dan jumlah pesakit melawat klinik. 

Pengguna akan menggunakan halaman muka ini untuk melihat berapa jumlah pesakit yang melawat 

klinik pada hari haeri yang berkenaan. Di halaman ini juga terdapat kalendar sebagai rujukan. 

 

 

 

 

 

Rajah 4 Antara Muka Halaman Senarai Syarikat 

 
 

Seterusnya, halaman muka untuk senarai syarikat mempunyai fungsi yang berbeza berdasarkan peranan 

pengguna. Pengguna 'Super Admin' diberikan kebenaran untuk menambah syarikat baru serta memadam syarikat 

yang sedia ada. Sebaliknya, pengguna 'staff' hanya dibenarkan untuk melihat senarai syarikat dan butiran-butiran 

yang berkaitan. Di samping itu, kedua-dua jenis pengguna juga mempunyai pilihan untuk menyimpan senarai 

syarikat sebagai fail PDF dan Excel. 

Rajah 5 Antara Muka Halaman Senarai Ahli 

 

 

 

Seterusnya, halaman muka bagi senarai ahli mempunyai fungsi yang berbeza berdasarkan peranan pengguna. 

Pengguna 'Super Admin' diberikan kebenaran untuk menambah ahli/pekerja baru dalam syarikat yang 

bersesuaian, serta mempunyai akses untuk mengedit dan memadam butiran ahli tersebut. Selain itu, di halaman 

ini juga terdapat fungsi bagi pengguna untuk menyemak sama ada pesakit yang datang melawat klinik merupakan 

panel atau tidak. Pengguna perlu memasukkan nombor kad pengenalan atau nama staf dalam ruangan carian, 

sebagaimana ditunjukkan dalam Rajah 6 di bawah. Jika butiran pesakit tersebut dipaparkan, ini menandakan 

bahawa pesakit tersebut adalah panel. Sebaliknya, jika butiran pesakit tidak dipaparkan, pesakit itu tidak diiktiraf 

sebagai panel dan disarankan untuk mencari klinik lain. 

Rajah 6 Kaedah menyemak pesakit panel 
 

 

 

 

 

 

 

 
 

Rajah 7 Antara Muka Halaman Lupa Kata Laluan 

 
 

Rajah 7 menunjukkan halaman bagi pengguna yang lupa kata laluan. Pengguna boleh memasukkan 

alamat emel mereka dan menekan butang submit untuk ke proses set semula katalaluan. 

Berdasarkan hasil data ujian penerimaan pengguna yang dikumpul melalui borang soal selidik, 

seramai 10 orang responden telah mengisi borang yang diedarkan. Borang soal selidik juga telah 

diedarkan kepada sasaran pengguna yang mengalami masalah dalam menyemak pesakit manual secara 

manual. Secara keseluruhan, kebolehgunaan sostem Clinicare didapati boleh diterima oleh pengguna. 

 
 

Jadual 1 Hasil Pengujian Kes Guna 

 

ID 

Pengujian 

Jangkaan Pengujian Hasil Sebenar Pengujian Status 

Pengujian 

K001 Berjaya log masuk ke dalam 

sistem dan halaman utama 

berjaya dipaparkan 

Berjaya log masuk ke dalam 

sistem dan halaman utama 

berjaya dipaparkan 

Lulus 

K002 Berjaya menekan 

butang “forgot 

password”  dan 

halaman   “reset   your 

password” dipaprkan 

Berjaya menekan butang 

“forgot password” dan 

halaman “reset your 

password” dipaprkan 

Lulus 

K003 Berjaya melihat “Amount MC 

taken” dan “Amount patient 

visit” mengikut syarikat 

dipaparkan 

Berjaya melihat “Amount MC 

taken” dan “Amount patient 

visit” mengikut syarikat 

dipaparkan 

Lulus 

K004 Berjaya menekan butang 

“company” dan halaman 

syarikat dipaparkan serta 

berjaya menekan butang 

“search” dan “view” 

Berjaya menekan butang 

“company” dan halaman 

syarikat dipaparkan serta 

berjaya menekan butang 

“search” dan “view” 

Lulus 

K005 Berjaya menekan butang 

“member” dan halaman ahli 

dipaparkan serta berjaya 

menekan butang “search” dan 

“view” 

Berjaya menekan butang 

“member” dan halaman ahli 

dipaparkan serta berjaya 

menekan butang “search” dan 

“view” 

Lulus 

K006 Berjaya menekan butang 

“medical history” dan halaman 

“medical history” dipaparkan 

serta berjaya menekan butang 

“add medical” untuk 

memasukkan penyakit pesakit 

Berjaya menekan butang 

“medical history” dan 

halaman “medical history” 

dipaparkan serta berjaya 

menekan butang “add 

medical” untuk memasukkan 

penyakit pesakit 

Lulus 

K007 Berjaya memuat turun rumusan 

berbentuk PDF ke dalam 

komputer riba 

Berjaya memuat turun rumusan 

berbentuk PDF ke dalam 

komputer riba 

Lulus 

 
K008 

 
Berjaya memuat turun rumusan 

berbentuk Excel ke dalam 

komputer riba 

 
Berjaya memuat turun rumusan 

berbentuk Excel ke dalam komputer 

riba 

 
Lulus 

 

K009 
 

Berjaya menekan butang “contact 

us” dan halaman hubungi kami 

dipaparkan 

 

Berjaya menekan butang “contact 

us” dan halaman hubungi kami 

dipaparkan 

 

Lulus 

K010 Berjaya log keluar aplikasi dan ke 

halaman log masuk 

Berjaya log keluar aplikasi dan ke 

halaman log masuk 

Lulus 

Soal selidik mengenalpasti keberkesanan terhadap aplikasi yang dibangunkan. Responden terdiri 

dari 25 pengguna aplikasi. Rekod umur pengguna dinyatakan dalam Jadual 2. 

Jadual 2 Rekod Umur Pengguna 

 

Umur Kekerapan Peratus(%) 

20-25 3 
 

30% 

26-30 2 20% 

31-35 3 30% 

36-40 1 10% 

39-50 1 10% 

 
 

Jadual 2 menunjukkan rekod umur responden. Majoriti responden terdiri daripada lingkungan usia 

20 hingga 25 tahun dan 31 hingga 35 tahun dengan peratusan 30% daripada jumlah kesemua responden. 

Bagi lingkungan usia 26 hingga 30 mempunyai peratusan sebanyak 20% dan terakhir sekali bagi 

responden lingkungan umur 36 hingga 40 dan 39 hingga 50 mempunya peratusan yang sama iaitu 

sebanyak 10% 

Jadual 2 Analisis Statistik Kepuasan Penggunaan Aplikasi 

 

Soalan Purata 

Apakah tahap pengetahuan anda tentang sistem CliniCare 

sebelum menggunakannya? 

33.3 

Apa yang mendorong anda untuk beralih dari cara manual ke sistem 

CliniCare? 

60 

Aspek pengurusan klinik manakah yang anda jangkakan untuk 

melihat peningkatan paling banyak melalui CliniCare? 

25 

Apakaha jenis sokongan atau bantuan yang anda harapkan 
apabila beralih kepada sistem CliniCare? 

45 

Sejauh manakah CliniCare membantu dalam pengurangan beban tugas 

pentadbiran anda? 

33.3 

Purata Keseluruhan 39.32 

Jadual 2 menunjukkan analisis statistik kepuasan penggunaan sistem yang merangkumi kesemua 

aspek iaitu tahap pengetahuantentang sistem CliniCare, Apa yang mendorong anda untuk beralih dari 

cara manual ke sistem CliniCare, Aspek pengurusan klinik manakah yang anda jangkakan untuk 

melihat peningkatan paling banyak melalui CliniCare dan sejauh manakah CliniCare membantu 

dalam pengurangan beban tugas pentadbiran. Setiap aspek memainkan peranan yang penting bagi 

menentukan pendapat pengguna dalam keseluruhan sistem sistem ini , ia juga menjadi rujukan bagi 

penambahbaikan sistem pada masa hadapan. Skor purata bagi kemudahan pengguna,kecekapan 

pembelajaran dan kepuasan sistem ialah sebanyak 39.32 menunjukkan pengguna berpuas hati dan 

percaya sistem ini mudah digunakan. Seperti dijadual, rata- rata keseluruhan soalan dinilai dengan 

purata skor yang tinggi. 

 

 

Kesimpulan 

 
 

Kesimpulannya, aplikasi berasaskan web CliniCare ini telah berjaya dibangunkan dengan mencapai 

objektif utama pembangunan sistem. Sistem aplikasi ini juga memfokuskan kepada kakitangan klinik 

yang seringkali menghadapi masalah kekangan masa dan waktu untuk menyemak pesakit panel. 

Antara muka, pemilihan reka bentuk dari segi warna dan rajah dibina dan dibangunkan atas kajian dan 

analisis yang telah di lakukan dengan bantuan pakar kesihatan. Hasil maklum balas yang diterima dari 

responden dinilai menggunakan skala likert 5 dan didapati ratar-rata responden bersetuju bahawa 

semua fungsi sistem CliniCare disetujui dalam aspek kebolehgunaan dan kefungsian. 

 
 

Oleh yang demikian, objektif kajian untuk mengkaji sistem bagi sasaran pengguna, 

membina aplikasi dan menguji kefungsian dan kebolehan sistem terhadap kakitangan klinik yang 

menghadapi masalah kakangan masa bagi menyemak pesakit panel. Selain itu, sistem juga ini berjaya 

menarik perhatian pengguna dan penambahbaikan bagi sistem ini boleh dilakukan untuk menambah 

lagi fungsi tambahan bagi sistem. 

